
DATUEN KUDEAKETAKO ETA ADIMEN ARTIFIZIALEKO APLIKAZIOEN ERAGIN ETIKOA EBALUATZEKO MEMORIA

IDENTIFIKAZIO-DATUAK
1. Proiektuaren/Aplikazioaren izena

ERREKA - ERREgistroko apunteen sailKatzaile Aditua (FDE-DN-2023-0042)

2. Xedea

Gipuzkoako Foru Aldundira iristen diren eskaerak kudeatzeko, "Sarreren/irteeren erregistroa" (aurrerantzean,
Erregistroa aplikazioa) erabiltzen da. Erregistroan herritarrek eta beste administrazio batzuek ere eskaerak egiten
dituzte. Eskaera horiek apunte moduan gordetzen dira aplikazioan, eta hainbat eremu edo metadatuk osatzen
dituzte, hala nola interesdunaren datuak, gaia, epigrafea, deskribapena, dokumentuak, etab.

Gaur egun, apunte bakoitza aplikazioan sartzen denean, hartzaile bezala izendatu den unitate generikoko
arduradunak berrikusi eta sailkatu egiten du, dagokion administrazio-unitatera zuzenduz. Horren ondoren,
zuzendutako unitatean erregistroko arduradunek apuntea kudeatuko dute. Apunte hori bere helmugara iristen
denean eta dagozkion prozedurak betetzen direnean, zerbitzu horrek apuntea artxibatzen du, apuntearen
ibilbideari amaiera emanez.

ERREKA proiektuaren helburu nagusia gaur egun eskuz egiten den apunteen banaketa automatizatzea da.
Horretarako, erregistroko apunteen sailkatzaile automatiko bat garatuko da eta Erregistroaren aplikazioan
dagoeneko sailkatuta dauden apunteen lagin bat erabiliko da Adimen Artifizialeko sistema hau trebatzeko.

3. Garatu nahi den Adimen Artifizialeko aplikazioa Artificial Intelligence Act-aren 5. Artikuluak (Europako
Batzordea, 2021a.) debekatutako aplikazioen kategoria batean sartzen ez dela ziurtatzea:

- Denbora errealeko sistema biometrikoak X Ez da kategoria honetan sartzen

- Puntuazio soziala egiteko algoritmoak X Ez da kategoria honetan sartzen

- Deep fake edo manipulazio-sistemak X Ez da kategoria honetan sartzen
4. Kalifikazioa

- Arrisku handiko aplikazioa: Baid Ez X
(Orokorrean, erabakiak hartzeko edo datu pertsonalak erabiltzen dituzten adimen artifizialean oinarritutako aplikazioak, eta
bereziki, ondorengo alorretan daudenak: enplegu eta lan-kudeaketa, funtsezko zerbitzuetarako eta prestazioetarako sarbidea,
legea betetzea, mugen kontrola, prozesu demokratikoak, justizia-administrazioa, hezkuntza-aholkularitza eta azpiegitura
kritikoak. [Europako Batzordea, IlI. Eranskina, 2021])
(* markaturiko atalak arrisku handiko aplikazioetan bakarrik bete behar dira).

5. Helburuak eta irismena

Hauek dira erregistroko apunteen sailkatzaile automatikoaren baldintza tekniko nagusiak:

1. Sailkatzailearen eraginkortasuna % 80tik gorakoa izan beharko da ontzat hartzeko.

2. Algoritmoak positibo faltsuak saihestu beharko ditu, hau da, hobe izango da apunteak ez sailkatzea sailkapen
okerrak egitea baino.

3. Aurreko bi puntuetan emaitza onak lortzen badira, algoritmoa Erregistroaren aplikazioarekin integratuko da,
aplikazioaren arduradun teknikoen irizpideak jarraituz.



https://eur-lex.europa.eu/resource.html?uri=cellar:e0649735-a372-11eb-9585-01aa75ed71a1.0008.02/DOC_2&format=PDF

4. Sailkapen okerrak egonez gero, sailkapena eskuz zuzentzeko bitartekoak badaude eta erregistroko aplikazioan
bertan erabil daitezke.

5. AA sailkatze sistemaren errendimendua hobetzeko aukera txertatu behar da, eta horretarako, algoritmoa
berregokitzea edo berriz trebatzea nahi da, denbora igaro ondoren lortzen diren apunte berriekin.

Irismena: Gipuzkoako Foru Aldundia

Proiektu honen bideragarritasun azterketa eta lehenengo sistemaren diseinua, garapena eta ebaluazioa 2023ko
irailaren lean hasi zen eta 2025eko irailean amaitu da.

6. Nork erabaki du aplikazioa garatzea?

Administrazioaren Berrikuntzako Zuzendaritza Nagusia(Gobernantza Departamentua)

7. Aplikazioaren beharraren eta egokitasunaren justifikazioa: zergatik da beharrezkoa aplikazio berria garatzea?
ekarriko dituen onurak garapena egiteko kostuak baino garrantzitsuagoak dira?

Erregistroaren aplikazioak milioika apunte kudeatzen ditu urtero. Zehazki, 2022an aplikazioak 1.640.583 sarrera-
ohar kudeatu zituen, eta horietatik 100.000 inguru eskuz sailkatuak izan ziren.

Gaur egun unitate generikoetako arduradunek eskuz burutzen dituzte sailkapen lanak. Apunte bakoitzaren
sailkapen-lanak apuntearen datuen eta atxikitutako dokumentu guztien gainbegiraketa eskatzen du. Hortaz,
sailkapen-lan guztiak kontuan izanik, bataz beste sailkapen bakoitza 5 minutu ingurukoa dela estimatu dugu.
Honen ondorioz, urtero apunteak sailkatzeko 8.333 lanordu inguru erabiltzen dira, eta lan karga hau 5 pertsonen
baliokidea da.

Ondorioz, sistema automatiko baten garapenak kudeaketaren eraginkortasuna nabarmen hobetzea ekarriko luke.
Gainera, etorkizunean sailkapen-sistema Gipuzkoako Foru Aldundiak behar dituen beste kasu batzuetara ere
zabaldu daiteke, Gertubideren eskaerak sailkatzeko adibidez.

8. Finkatutako giza ikuspenerako mekanismoa eta erabakien prozedura-bermeak eta motibazioa

Giza ikuspenerako mekanismoei dagokionez, erregistroko apunte guztiak, nahiz eta eskuz, edo AA sistemaren
baten bitartez sailkatzen badira ere, beti arduradun edo teknikari batera iristen dira, eta pertsona hauek AA
sistemaren zuzentasuna gainbegiratuko dute eta apunteen ondorioz bete behar diren prozedurak burutuko
dituzte.

Algoritmoak sailkapen proposamena egiten du, ondoren apuntea egotzi zaion teknikariak gainbegiratuko du
sailkapena egokia den ala ez, eta aplikazioak berak txertatuak ditu sailkapen okerrak zuzentzeko mekanismoak.

ERREKA AA sistemak hartzen dituen erabakiei dagokionez, sistemak lehen eskuz egiten ziren apunteen sailkapena
burutu behar du. Erabaki hauek GFAn urteetan zehar eskuz egindako apunteen sailkapen lagin zabal batekin
egindako AA sistemaren trebakuntzan oinarrituta egongo dira, eta 5. atalean esan den bezala, AA sistemak % 80tik
gorako eraginkortasuna frogatu behar du lagin horren gainean egingo den trebakuntza eta ebaluazio fasean.

9. Arriskuak arintzeko eta kalteak konpentsatzeko hartuko diren neurriak

AA aplikazioaren erabileraren arrisku nabarmenenak deskribatu (kalte ekonomikoak, kalte moralak, atzerapenak,
... adibidez) eta arrisku horiek arintzeko eta kalteak konpentsatzeko neurrien plana idatzi jarraian.

ERREKA AA sistemaren erabilerak arrisku txikiak suposatuko ditu. Arrisku horien artean aipagarriena, gaizki
sailkatutako apunteen atzerapena izango litzateke. Kasu okerrenean, horrek epeetan eragin dezake, baina lehen

esan bezala, aplikazioak berak txertatua dauka gaizki bideratutako apunteen berbideraketa egin ahal izateko
mekanismoa.

10. Aurrera eramango diren aldizkako berrikuspena eta kontrol mekanismoaren deskribapena

ERREKAREN AA sistemaren eraginkortasuna aginte kuadro batean definitutako adierazle automatikoekin bitartez
ziurtatuko da (adibidez atzera bueltatzen diren sailkatutako apunteak) eta eraginkortasuna hori aldez aurretik
adostutako atalase-maila batetik behera egiten badu, zerbitzua geldituko da eta eredu matematikoa berregokituko
da.

Adierazleen kudeaketa egokia egiteko, aginte taula bat sortu da unean uneko datuak kudeatzea ahalbidetuko
duena.

11. Zibersegurtasuneko mekanismo espezifikoak

Proiektu hau egiteko, zibersegurtasunaren arloko politika globalak hartuko dira kontuan (sarbideen kontrola,
gertakarien kudeaketa, zerbitzuaren jarraipena, etab.). Zibersegurtasunaren aldetik ez ditu behar berezirik.

12. Administrazioaren algoritmoen erregistro publikoa

ERREKA AA sistemaren algoritmoa Gipuzkoa Atarian argitaratuko da, helbide honetan: Gipuzkoako Foru
Aldundiaren Adimen Artifizialeko algoritmoak

ERAGIN ETIKORAEN EBALUAZIOA

13. Datuen iturrien kalitatea: adierazgarritasuna, zehaztasuna, espezifikotasuna eta egokitasuna (alborapenak
saihesteko)

Sailkapen tresnaren trebakuntza egiteko 2022 eta 2023 urteetan eskuz sailkatutako apunteen lagin bat erabili da.
Datu horiek zerbitzuan eskuz sailkatutako apunteak dira, beraz kalitate handikoak dira, bai adierazgarritasuna,
zehaztasuna eta espezifikotasunaren ikuspuntutik.

Datuen egokitasunaren ikuspuntutik aldiz, desoreka nabarmena dago. Alde batetik, GFAko unitate batzuk
(Diputatu Nagusiaren Alorra, Kontratazio Errekurtsoen Foru Auzitegia eta Aholku Batzorde Juridikoa) apunteen %1
baino gutxiago jasotzen dituzte eta, bestetik, Ogasunak apunte guztien %45a jasotzen ditu eta Mugikortasuna,
Turismoa eta Lurralde Antolaketak %18a.

ERREKA tresnaren garapenean neurri espezifikoak hartuko dira unitateen arteko desoreka hori kudeatzeko.

14. Datuen tratamendu algoritmiko seguru eta etikoaren justifikazioa (diskriminazioak eta bazterketak saihesteko)
(*Arrisku handiko proiektuetan bakarrik)

15. Eragin sozial positiboa eta elkartasunari eta gizarteratzeari egiten dion ekarpena
(*Arrisku handiko proiektuetan bakarrik)



https://www.gipuzkoairekia.eus/eu/gardentasuneko-katalogoa/-/asset_publisher/hpiCEmNLTTXc/content/aa_algoritmoak/85515
https://www.gipuzkoairekia.eus/eu/gardentasuneko-katalogoa/-/asset_publisher/hpiCEmNLTTXc/content/aa_algoritmoak/85515

Gipuzkoako
Foru Aldundia
Diputacién Foral
de Gipuzkoa

16. Datu pertsonalak babesteko hartuko diren neurriak
(*Arrisku handiko proiektuetan bakarrik)

17. Aplikazioaren jasangarritasun bermeak eta ingurumen-aztarna minimizatzeko hartuko diren neurriak

ERREKA AA sistemaren garapenean, iraunkortasun eta efizientzia energetikoaren irizpideak kontuan hartu dira
soluzioa inplementatzeko beharrezkoa den hardwarearen arkitektura, diseinua eta esleipena definitzerakoan.

Informazio gehigarria:

Informazio hau erantzukizunpeko aitorpen bat da eta publikoa egingo da GFAren Gardentasun Atarian.
Aitorpen hau GFAn Adimen Artifizialaren harira egindako kode etikoan oinarritzen da (GFA, 2023).

Aitorpen hau honako bi kasuetan osatu behar da:

e GFAn kanpotik ekarritako adimen artifizialean oinarritzen diren tresnak erabiltzen direnean
(tresna komertzialak, ikerketa zentroetatik ekarritako tresnak, etab.).
e GFAnN bertan adimen artifizialaren inguruan proiektuak garatzen direnean.

Adimen Artifizialean oinarritutako garapen proiektuen kasuan, informazio hau proiektua hasi aurretik
osatu behar da eta eguneratuta mantendu behar da proiektuaren bizitzaren zehar proiektuaren bukaera
arte.

